
En este libro encontrarás textos 
amenos que te llevarán hacia el 
conocimiento de diversas formas  
de cultura que hay en el mundo.  
Es importante reconocer que al igual 
que otros pueblos estudian en su 
lengua la cultura universal, ahora 
tú también lo puedes hacer, pues 
se presenta en lengua mixteca de 
Guerrero.

Ini ñà ndani'í ún tù'un sií nùú tutu ñà 
kundiaka yó'ò kù'ùn kún kundàni 
ún kùà'á nùú kà ñà íyo iníí ñà yúvií. 
Xíniñú'u ní ndakuni ún ndí tá íyo inka 
ñuu ñà sákua'a na xi'in tù'un mií na 
ñà kúu iníí yó chi vàxi ña tù'un ísávì 
Ñuu Kùàchi.

Ñà    káçàn    xàçá    tutu    yóço

Vàça ní kùu káçvi kún ìkù tutu tótò yóço. 

Ini tutu yóço ndaniçì kún tùçun nduvi ñà 

kundiaka yóçò kùçùn kún kundàni kún inka 

ñà íyo ñuu yúvií. Xíniñúçu ní ndakuni kún ndí 

nà inka ñuu káçvi na xíçin tùçun mií na ñà 

kúu inka xíña, vichin ra yóçò sákuaça kún chi 

vàxi ña tùçun ísávì mií yó ñuu Ìtia Táçnu. 

Kixáá yó kaçviyó kùàçá ñà sìí ndátúçun nà 

ñuu yó nùú ndóo yó, saá tu vàxi ñà kúu ra 

ndátúçun na ñà, ñà kúu inka ñuu xíka.

Ndátundi ná kusìí ini ún ñà kaçvi kún yóço 

xíçin nà káçvi xíçin kún ra tìà sáñaçà yóçò, 

káçàn kà ndì xíçin ún kaçvi ún ña xíçin nà veçe 

ún ra inkánì loço kusìíini ndó. 

Rí tìna vàça
(Tùçun sándaku ini nà)

Rà yóço kú iin tìàa xíçin ñá síçi rà, ra nà yóço íyo mií na 

ndìà nùú ñuu. Ra íyo iin tìna sànà nà vaça ní ítaçan rí 

xíçin na ra kúndáçvi ní ini nà xíni nà rí.

Ra kùàçàn kìví kìndoo na ndukún na iin yó páça loço 

sákuaçnu ndáçvì nà ñà vàça ná kùndéemií na.

Ra nìyàça kìví nà yóço ndieé ní kúsìí ini nà chi vàça ní 

kìçin na xàçá kùàçàn nà xíçin nà veçe na. Ndìà rí tìna 

yóço té íyo nà veçe na íyo nà xíçin rí, chi rí yóço ndìà 

sásikirí ra ndíáa rí ñà páça loço yóço té kòó na xìtoço  

rí ndée.

Iin xìkuaá nà yóço kèe na kèçe ndée na távi na kùñu 

kuxina, ra ñà páça loço ndàkoo na ña kíxì ñà chí ini 

veçe ndíáa tìna nindòo xìçin ña.

Tá sàndíçi na tàvi na kùñu ra ndákùndee na kuxi na 

ra ndàkutoçni na kìta rí tìna ini veçe nùú kíxì ñà loço, ra 

kúsií ní ini rí xíkó ndoçó rí ra tíçvi ndiaa rí yuçu rí chi íín 

nìí yuçú rí ra kúyachin rí vàxi rí nùú na.

Iìn ndìkùn saá rà tìàa yóço xáni xìní ra xàçá tùndòçó ñà 

ìxa rí tìna vàça yóço ni nìxíka ka ini ra ùvì tùçun nìxàçàn 

rà xàçá tùxií ra kìní ra rí tìna vàça yóço ra xàçnií ra rí 

xíçin ùnì kàa.

Saá ra xínu na ndàa na xìtoçni na ñà kùu, saá ví xìni 

nà ndíkàà tiákù va ñà loço sásiki ña ini ndùkú.

Kùsií ní ini nà ndànumi na ñà loço ra tá kùyachin na

chí yéçe, ndaniçí na rí kòó chée chàchi ndiçi rí kánduçú rí.

Tá xìni nà ñà kùu, ra kùsuchí ní ini nà ra ndandikó ini 

nà xàçá ñà ìxa na xaçnií na iin kití vàça ní kú mívo rà 

tìàa, tixàçvi ní rí tìna vàça kán sàkáku rí ñà páça loço tú 

kòo rí yóço ra xà nìxìçì va ña.

Rà tìaa: Kòó xínì rà
Rà ndàkiçin ña tùçun sáçán: Raúl García Cruz

Ñà ndàkiçin na ini tutu tótò nà káçàn  
Libro de lecturas del módulo Leo y escribo en mi lengua. Maya, 

inea, México, 2007.

Rí ndikósò xíçin nà tíin tìàká
(Iin tùçun sìí ndátúçun na ra sákaçà ña yó)

Iin rí ndikósò kánuu rí ndaçá itún súkun, ra xítoçni rí 

ñúçu nà tìàa tíin na tìàká nìchi sákána na ñunùú na ini 

ìtia, ra xítoçni vàça rí ñà íxa na.

Ra nà tíin tìàká yóço ndàkoo loço na ñunùú kùxìká na 

kùàçàn nà kasìni nà. Ra ti ndikósò nùu rí ndaçá itún 

nùú kánuu rí, ra kàxàá rí íxa rí ndìà té íxa nà tíin tìàká, 

chi káçàn nà ndí rí yóço ndáñaçà rí ñà íxa na.

Ra su rí yóço nìkúchiñu rí ndañaçà rí ña chi nìsùkùn 

ndiçi rí ñunùú ra sàloço kàçà rí ra kuviì rí.

Ra kàchi rí saá: “Ñà yóço ndúkú mií yu. ¿Nà chiñu 

kúnì yù tiin yù tìàká ra tàçán kà sákuaça yù?”

Ñà yóço sáñaçà ñà mií yó kìí kíìçvi yó xíçin iin chiñu ñà 

xìínì yó, ni kòó ñàça nìçí yó ra ndìà ndiçi xàçá va yó.

Rà tìaa: Fernández de Lizardi
Rà ndàkiçin ña: Euclides Carmen Sierra

Ndàkaxin ra tìaa ñá María Pina, 
Veçe xàvaça ña Porrúa, kùìyà kàna ña 2003,

káyà ñà Kundàni ndó nìxa, ndiáçvi 16.

Iin kùàchi nìxìyo xíçin kití ikú
(Tùçun sándaku ini nà)

Iin ichí rí tìkosó loço ndieé ní xíta rí íyo rí ra iin 

kama kìta rí ndikaça chée ra ndieé ní sáà rí 

kìta rí chi kúxúxan ní sòço rí ñà xíta rí tìkosó 

loço yóço ra kàchí rí ndikaça chée saá 

xíçin rí tìkosó loço yóço. ¿Nìchun íxa yóçò 

kití loço? vichin ra kaçní yóçò. Yóçò ra 

kùchíñu kún kaçnií kún yuçù íyo kà kití 

náçnu vàça ka nùú yóçò ra kùchíñu 

rí kanitáçan rí xíçin yùçù. Saá rí 

10

ndikaça chée nìsàá ní rí kàchi rí saá iin kuití xàçá yu 

chinúu yu sàtá ún ra sáchùçma yu yóçò ni loço ndìà 

yáçvi kún nùú yu. Ra rí tìkosó loço yóço ndàkuiin rí 

káchi rí saá tú kúnì kún ra kani táçan yó. ¿Nì ké asa 

yó kanitáçan yó? Káchi ndikaça, rí tìkosó kàchi rí saá 

tú kúnì kún kúáçan ndakaya ndiçi kún nà kutáçan xíçin 

kún ra saá tu yùçù ra ikú yóço ndakutáçan yó tiaàn  

ra kanitáçan yó, vàça saá koo kàchi rí ndíkaça chée 

saá kuni kún yo kú yó kuchiñu, saá kèe rí tá iin tá iin 

rí kùàçàn rí ndakaya táçan rí, ndikaça yóço ndàkaya 

ndiçi rí kití náçnu tá kú rí leko, kinì ìkú, kuììn ra  

saá ndiçi ka nùú kití náçnu saá tu rí tìkosó loço 

ndàkaya ndiçi rí táçan rí kití válí rí túvi té kú tìsún.

Inka kìí kìxaa ndiçi rí xà ndátu rí nùú kanitáçan rí, rí 

tìkosó loço kìxàá rí sàndáçyù rí iin ndikí ra iin núu kuití 

ndàkayà ndiçi táçan rí ndikaça chée ra táçan rí tìkosó 

loço kòo rí chi ndaçá itún ndósóndiaa rí ra té kìxàá 

kùàchi iin nìtànì ndiçi rí tìsún iin nìkàti koçndo rí nà 

mívo rí ndikaça chée rí nì kèe sòço ña, yuçú ña, sùçmá 

ña iin ndiçi kúú sàtá ña ra nìkundíéni ña xìnu ña saá 

kùu ra kùchiñu va rí tìkosó loço xíçin nà mívo rí  

nùú kití náçnu nà kúu mívo rí ndikaça chée.

Rà tìaa: Kòó xínì rà
Rà ndàkiçin ñà tùçun sáçán: 

Euclides Carmen Sierra

Nà xákundiaa ñà kùìká
(Iin tùçun sìí ndátúçun na ra sáñaçà ña yó)

Iin rà xákundiaa ní ñà kùìká, ndiçi ñàça vàça kúmií ra 

ndàsa ndiçi ra ñà kàa yéçè, inka ñaçñu kàa kùví mií  

mií sàndútia ra ra ndàchitáçan ra ñà ra nìndùxìn rà  

ñà ra ikán íyo nímà rà xíçin ña.

Ndiçi kìí kùàçàn rà xítoçni ra ñà. Saá ra xìni va iin rà 

tìàa, ra kùndaa ini rà ñà ndóço rà yóço, xàtia ra ra 

ndàkiìn ra ñà kùàçàn xíçin ra.

Loço kuití ra ndìikó rà xákundiaa ní ñà kùìká ra kòó  

kà ñàça ní ndaniçí ra ñà tàsèçé rà, saá ra kìxàá ra 

xáku ra túçun ra ixí xìní ra. Iin rà xíka mií xìni ñà ndóço 

12

ra kúsuchí ini rà, té ndìiçi kùndaa ini rà ñà ndóço ra, 

saá kàchi rà xíçin ra:

—Yóçò rà tìàa kùsúchí ini kún, chi mií ñà ndixa kòó 

ñàça níxìkuu mií kún. Kiçin iin yùú ra tasèçé kún ña nùú 

xìndikaà kàa yéçè ra kani xìní kún kúu ña iin kàa yéçe; 

ñà yóço ná kuu ña iin kàa yéçè nùú yóçò, chi ñà xíto 

yùçù, té xìndikaà sèçé ñà ni loço ña nìxíniñúçu kún.

Ñà yóço sáñaçà ñà mií yó ni sùví ñàça yó kúvi ña kìí 

xìníñúçu yó ña koo sìí ini yó.

Rà tìaa: Fernández de Lizardi
Rà ndàkiçin ña: Euclides Carmen Sierra

Ndàkaxin ra tìaa ñá María Pina, 
Veçe xàvaça ña Porrúa, kùìyà kàna ña 2003.

Ñà ndátúçun na xàçá iin rà loço ndáçvi
(Tùçun ndátúçun ñà kùu xìnaçá)

Káchi nà ndátúçun na chí Ñuu Ndúva, nìxiyo iin rà loço 

ndáçvi kòó ivá siçí, ndíá ni ña ndikachi ndíáa rà, ra iin 

kìví xàni ini rà kùçùn ra kaçvi ra iin ñuu káçnu, rà yóço 

nìxàà rà nìnìçí ra iin veçe sutu nìkìçvi ra rà yóço chìndieé 

táçan ra xíçin ra nìkìçvi ra káçvira, xìínì rà kàçàn rà tùçun 

14

sáçán, su iin tìàa vàça xìkuu ra, xàçnu ra sàkúáça ra 

nìxàà rà xìkáçàn ra xàçá ndìàyú kumií na, nixàà  

rà xìkuu ra rà chíñu ñuu kòçyó, ra kìndoo na nìkàçyù 

nà kùu xàçá ra ñà kú ra iin itanìñu vàça nà kuàlí ñuu 

ndáçvì ñà Ñuu Kòçyó, ndiçi yó ra vàça kundikùn yó ra, 

vàrá ndàà kú yó nà ñuu ndáçvì kuvi va kita xíyó yó 

xíçin ñà xáni ini yó.

Rà loço yóço chìnúu ra iin itanìñu káçnu ní nùú yó  

ñà kundikùn yó ñà tíákù yó, ra rà loço yóço kú Venito 

Kuáres, saá ndátúçun na ñà kùu.

Rà ndàtúçun ra tìàa ra ñà: Lorenzo Torres Ortiz
Rà ndàkiçin ña tùçun sáçán: Euclides Carmen Sierra

Ñà ndátúçun na xàçá saçvà
(Tùçun sándaku ini nà)

Ñà ndátúçun na chí ñuu yù iin táta yatá xíkandosoó 

ra tá ñuu tá ñuu ndúkún ra chiñu ra rà yóço kòó  

xùçún ra ndaa ra tún káñuçu táçan ra kùçùn rà xíçin nú, 

xàçá ñà yóço vàça ka xíka xàçá ra yùçú ichí nùú yáça 

nú, ra iin kama kuití xìni rà iin ri sávà ndáva rí kùàçàn 

rí mí màçñú ichí nùú yáça tún ñuçu táçan, ra iin kama 

xà nìtùví nú ndáçyù ra ndáçyù nú vàxi nú ñà ná koo 

xiyo ndiçi ñà tiákù ichí nùú yàça nú, ra rí saçvà yóço 

xà kúxiyo rí kùàçàn rí, ra iin kama kuití ndìkósóma 

rí xítoçni rí sùmá rí ra iin saá nìyàça tún ñúçu táçan ra 

ndàñùçú xìní rí. Ra ikán kìndóò rí nìxìçì rí.

Ñà ndátúçun nà yóço sáñaçà ñà mií yó ná ndòñúçu  

xìní yó ndikósóma yó kotoçni yó ñà xà ndàkoo yó  

chí sàtá.

Rà tìaa: Kòó xínì rà
Rà ndàkiçin ña tùçun sáçán: 

Euclides Carmen Sierra

16

Káçvi yù ra tíáa yù tùçun mií yù. Tùçun ísávì Ñuu Kùàchi

Mixteco Gro M3 Lecturas interiores.indd   16 11/3/11   12:24 PM



Rí vúrru ndàkundixi rí iín ndikaça
(Iin tùçun sìí ndátúçun na ra sáñaçà ña yó)

Iin rí vúrru ndàkiçin nùú ndikaça ndàkundixi rí iín rí ra 

xíka rí iníí ñuu sáyùçví rí inka kití.

Iin ichí ndàniçí táçan rí xíçin yùkuii síçì ra kúnì rí sáyùçví 

ñaçá tu rí yóço, ra su rí yóço xà yàchì xìnisòço rí tàchí rí 

saá kàchi rí:

—¡Ndixa, kuchiñu kún sáyuçví kún yùçù tú nìxínisòçoyù 

ndáçyù kún!

Saá kúu xíçin nà yuvií nà nìsákuaça ra kúnì nà kàçàn 

tíáyú na, ra tùçun ñà káçàn nà sándakava ñaçá ña. 

Rà tìaa ña: Fernández de Lizardi
Rà ndàkiçin ña: Euclides Carmen Sierra

Ndàkaxin ra tìaa ñá María Pina, 
Veçe xàvaça ña Porrúa, kùìyà kàna ña 2003,

káyà ñà Kundàni ndó nixa, ndiáçvi 16.

Iin ñuu nùú kòó tìàkùìí
(Tùçun sándaku ini nà)

Íyó yachin ùvì ñuu iin ñà kán íyo víçi ní tìàkùìí ra inka 

ña kòó mií ví tìàkùìí kuniñúçu nà yùví ni rá koço kití, ra 

saá ñuu nùú kòó tìàkùìí yóço íyo iin ñá ñaçá nìtándàçá 

ñá ra ñá yóço nìxìyo ñá xíçin iin tìna chée ra kàku iin 

tìàa loço sèçe ñá ra níçi ña nùú tìna, ra ivá ñá ñaçá yóço 

nìkúnì rà kuni rà ña loço sèçe ñá chi nùú tìna níçi ña, 

ña loço yóço kùndasí nùú na ñuu xìni nà ña saá tu nà 

veçe siçí ña, xàçá ñà yóço rà loço yóço kée ra kùàçàn rà 

ikú ndíkàà rà ra iin ichí xìni rà ùvì ti ndikósò ndatúçun 

táçan rí ndósò rí nùú itún ra káchi rí saá: “Nàyùví nà 

ñuu kán ndieé ní ndóço ini nà chi kòó tìàkùìí ñuu nà, 

ra tú ná ndoniçi na yùú káçnu ñà ndúçù xìní ñuu ikán 

ndanìçí na tìàkùìí.”

Té ndìçi xìni sòço ra ñà yóço ndàkiçin ra kùànuçú rà ñuu 

íyó ra, ra nà ñuu yóço kìxáa na ndákàyà na ndátúçun 

táçan na ndíá chí kixi tìàkùìí chi ni kùví ndanìçí na rá, 

tuku kèe ra loço yóço kùàçàn ra ikú ra tuku ndàniçí ra tí 

ndikósò ndósò rí ndaçá iin itún ndatúçun rí suvi ni tuku 

xàçá tìàkùìí, rà loço yóço xínu ra ndìkó ra kàchi rà saá 

xíçin nà ñuu, nì ké taxi ndó ndaçá yu ra kàçàn yu xíçin 

ndó nùú íyo tìàkùìí, ra nà ñuu yóço kàchi nà saá  

taxi ndì xùçún, sindikí, á ndiá kà ñà kúnì mií kún kàchi 

nà xíçin ra ra kùsií ní ini rà.

Nìkàçàn ra xíçin na ná ndatúçun na xíçin nà yùví na 

ndée chí nùú índuçú yùú káçnu ná sákutiaça na veçe 

na xíçin ñàça chi mí ikán kú ña yàça ìtia káçnu, ra nà 

yùví nìkándíxa ñaçá na, kàchi nà saá nì ké sa kúvi 

rà loço nùú tìna ñàá tavá ra tìàkùìí yóço xà kíxi sava 

kà nà ndíchi vàça kà ndúkún na rá ra kùví ndanìçí na 

rá ndùçù xa kùçùn ndì kùsùn va ndu, ndàkundieé ra 

ndàtúçun ra xíçin ndiçi na, saá kèe ra kùàçàn rà xíçin 

nà yùvií nùú índuçú yùú chée, saá xàçndia ra chiñu ná 

sákùtiaça na yùú chéçe yóço, tá sàkútiaça na yùú iin 

nìniçí ni kìkoyo tìàkùìí ndùu ra iin ìtia káçnu ra kìçin ndiçi 

rá veçe nà nì xíin kandíxa na nìxìçi ndiçi na, nà ñuu yóço 

kùsií ní ini nà ndàtaxi na xùçún, ndiçi nùú sìndikí ra 

nìxàà ra kùkùvìká ní rà, nìxàçàn yaa tìvi na nìxìyo vikó 

nùú ra, té kùndaa ini ña táta xìí ra ndàkandà ní ini ñà 

xínu ña nìxàçan ña ndàkuni táçan ra ñà kú sèçe ñáni 

ñaçá ra, saá ndiçi ñà ndátúçun na.

Rà tìaa: Kòó xínì rà
Nìndàtúçun rà táta: 

Ricardo Sierra Solano
Rà ndàkiçin ña tùçun sáçán:

Euclides Carmen Sierra

Rí chikii xíçin yùkuii síçì
(Iin tùçun sìí ndátúçun na ra sáñaçà ña yó)

Rí chikii xíta rí kánuu rí ndaçá iin itún súkun. Iin yùkuii 

kúnì rí kaxí ñaçá rí, ra saá xàni ini rí sandáçvì ñaçá rí:

Ra saá xìkùndichi rí nùú chikii, ra nìkàçàn vàça rí xàçá 

rí ñà nduvi ní tàchí rí ra nìkàçàn rí xíçin rí ná nuu rí 

ndaçá itún ikán chi kúnì rí kuniì yachin ñaçá rí ndíá kití 

kú rí nduvi ní tàchí.

Rí chikii kùndaa ini rí íxandíchi rí xíçin rí, rí chikii yóço 

kìtúçùn rí iin ìkù ndaçá itún ra sàkàná rí ña vàxi ña chí 

ñuçú, ra rí yùkuii kàçán rí saá ndí chikii kú rí ndàkava 

iin xínu rí ndàtiin rí ña.

—Nìkúchiñu kún kumári —kàchi rí chikii, xàni ini kún 

ñà nuu yù, ra yùçù kàndíxa yù yùkuii tíátàn niní xìni yù 

iin ndìxín chikii yuçú iin ndó.

Ñà yóço sáñaçà ñà yó, tùndòçó ndóço inka nà sákuaça 

ña yó ñà tìàa vàça xiní kondiaa yó mií yó.

Rà tìaa: Fernández de Lizardi 
Rà ndàkiçin ña: Euclides Carmen Sierra 

Ndàkaxin ra tìaa ñá María Pina, 
Veçe xàvaça ña Porrúa, kùìyà kàna ña 2003,

káyà ñà Kundàni ndó nixa, ndiáçvi 16.

Iin tìàa ndáçvì
(Tùçun sándaku ini nà)

Iin ichí nìxìyo iin tìàa ndáçvi ní nìxìyo ra ni kòó ñà kuxi ra 

ni kundixi ra ra nìxìyo ra iin veçe láçlà loço ra iin kìí nìxàà 

kumpári rà nùú ra.

—Kumpárí ndátúçun na ndí xìní ikú chée káa íyo ní 

xùçún —kàchi rà.

—¿Á ndixa kú yóçò, kumpárí? —káchi rà xíçin táçan ra.

—Ndixa nú kumpárí saá káchi nà —kú ra chíkaà rà sìki.

—Saá kàchi ñà táta ndáçvi iin kìí ra kùçùn yù kotoçni yù 

ra ndukú yu xùçún. 

Saá kùu ra sàndàá ra tiayù urru loço sànà 

rà kìçin ra kùàçàn rà ndandukún ra 

xùçún ikú ikán. Iin nìkàçàn ndáku ra 

xíçin táçan ra chi ndixa kú ña kùàçá ní 

xùçún ndaniçí ra iin yavì suvi ikú ikán, 

ra sàkùtú ra kóxta rà xíçin xùçún ra ndìkó 

ra ndìxaa rà, ra té kìxaa rà xà ndátu ñá síçi rà, saá ra 

xìni va rà kumpárí rà ñà vàça ní kèe ra kìxi ra.

—¿Á kèe vàça loço kún, kumpári? —káchi rà 

nìndàkàtùçún ñaçá ra.

—Uun, vàça va kèe yu, tú xà kúnì kún vàça kùçùn mí nùú 

nìkàçàn kún xíçin yu ikán ndàniçí ní yù xùçún —kàchi rà 

ndakuiin ra.

—Tákaçán kuití kùçùn yù, và ni xà kùàá ní káchi rà.

Sàndàá ra tiayù urru sànà rà kèe ra kùàçàn ra, nìxàà 

ra ikú ikán kòó ñàça ní ndaniçí ra, ñà ndaniçí ra kú sìçví 

yùvií, sìçví kití ra nìsàá ní ini ra kìçin ra sàkùtú ra kóxtá  

ra sàkùisó ra urru ra kìxaa ra veçe kumpárí rà té xà  

ñuú, ra kána ra káchi rà saá ndíchi ra chí sàtá veçe láçlá 

loço ña táta ndáçvi yóço.

—¡Kìxaa kùàçá xùçún xíçin yu ndakiçin kún ña! —káchi rà.

Ra kóçni ra kóxtá sìçví sàtà veçe ña ra té kóyo ña ra iin 

káxán kú kóyo xùçún, ta rà tìàa ikán ni nìkúndàà ini rà 

kú ña xùçún ra ndàkiçin ra kùàçàn rà, chi xùçún ikán sùví 

kúénda rà kuu ña, kúénda rà táta ndàçví ikán va kú ña. 

Rà tìaa: Kòó xínì rà
Rà ndàkiçin ña tùçun sáçán:

Euclides Carmen Sierra

23

Iin tìàa ndáçvì

Mixteco Gro M3 Lecturas interiores.indd   23 11/3/11   12:25 PM



Mií rí xáçndìà chiñu nùú kití
(Tùçun sándaku ini nà)

Iin màçñú ikú kóçò íyo iin veçe káçnu ra màçñú ñà veçe 

yóço íyo iin tiayù chíñu, tú ndíá rí kuchiñu rí kundúçù rí 

ùnì kìí nùú tiayù chíñu kuvi kuu rí tí xáçndìà chiñu nùú 

té kúndiçi kití.

Iin kìí kìxaa rí tìín ra káchi rí saá: 

—Yùçù kuu rà chíñu. Ra xìkùndúçù rí nùú tiayù chíñu.

Inka kìí kìxaa iin míxtun xáku rí, sáyuçví rí tìín 

loço ra nìndàçyù rí: 

—Yùçù kú ra chíñu —ra xìkùndúçù rí nùú tiayù chíñu.

Inka tu kìí kìxaa rí ndikaça ndáçyù ìyo rí, ra sàyúçvì rí 

tìna ra nìndàçyù rí: 

—Yùçù kuu rà chíñu —ra ndàkandúçù rí nùú tiayù 

chíñu.

Inka tu kìí kìxaa iin sòço mpaçla ndáçyù rí sáyùçví rí tí 

ndikaça káchi rí saá: 

—Yùçù kuu rà chíñu ra xìkùndúçù rí nùú tiayù chíñu.

Iin kama ndìkó tìín loço kìxaa rí ndieé vàça xàku rí  

ra sàyúçvì rí sòço mpaçla, ra ùnì kìí xìndúçù rí nùú  

tiayù chíñu. 

Ra saá kìxaa ndiçi kití ra ndákandà ni ini rí ñà 

sàndakú ní ini rí tìín loço ra saá kú ña tàxi rí chiñu 

ndaçá rí yóço ñà kuu rí tí xáçndìà chiñu nùú ndiçi kití.

Nà tìaa: Laura V. González Guerrero, 
Elia del Carmen Morales García, Ana Rosa Díaz Aguilar, María 

Esther Salgado Hernández ra Gregorio Hernández Zamora, 
Kàna ña ichí kùmí, 2007,

Tutu tótò káçvi na ñà káçvi na ndìà tùtún, sep.
Tùçun sáçán ñà káçvi na kùìyà nuú.

Rà ndàkiçin ña: Euclides Carmen Sierra

Iin rà sèçe na vàçá nímà rà
(Tùçun sándaku ini nà)

Saá ndátúçun na iin veçe na íyo iin rà loço sèçe na ra 

ni xìín ra kandíxa ra nà ivá siçí ra, té káçàn ìvá ra xíçin 

ra rà loço ná kùçùn yó xàçá tutún, rà yóço ni xìín ra 

kùçùn rà kíndòo ra veçe ndisaá ichí, ra saá kú xàçnu  

ra ndùu ra rà ndìvàça kìxaá ra xákúíçná ra ñàça nà 

yùvií, xìní sìí ra sachíñu ra.

Iin kìí sàndàá ra tiayù urru ra nìkàçàn rà xíçin ìvá ra 

vichin kùçùn yó xàçá tutún ndìà ikú ikán, ra ivá ra 

kàndìxá ñaçá ra ra kèe na kùàçàn nà ra té nìxàà nà 

ikán rà loço yóço kìxàá ra káçan kùàchi ra xíçin ivá ra 

káchi ra saá nikúchiñu kún vií sáñàçà kún 

yùçù, kòó iin tùçun vàça níkàçàn kún xíçin yu á váça 

ndieé nixìyo ini kún xíçin yu ra kandíxa yù ñà kàçàn 

kún xíçin yù ra vichin soço kú ñà íyo yu vàáça íyo  

nímà yù.

Ra saá tìin ra ivá ra xàçní ñaçá ra ikú ikán, ra ndìkó ra 

ndìxaa rà veçe ra, siçí ra nìndàtùçùún ñaçá ñá ndíá chí 

kùàçàn ivá kún, ndíá nìndoo ra, rà yóço ndakuiin ra 

kàchi rà saá: sàtá ndíkùn rà vàxi ra, saá kùu nìyàça 

nduví ndìà inka kìí tuku nìndàtùçùún ñaçá siçí ra kàchi 

rà saá xìínì rà ndíá chí kùàçàn ivá ra saá kú ra kèe ñá 

nána siçí ra kùàçàn ñá ndandukún ñá ií ñá ra ndàniçí 

ñá ra xà nìxìçì rà kánduçú ra. Saá ndátúçun na ñà kùu.

Rà tìaa: Kòó xínì rà
Rà ndàkiçin ña tùçun sáçán: 

Euclides Carmen Sierra

Nà xíta ñuu Bremen
(Tùçun sándaku ini nà)

Iin nùú yachin ñà ñuu Bremen nìxìyo iin vúrru. Ra xà 

kùyatá ní rí ra kùví kà sachúun rí. Ra vúrru yóço xàni 

xìní rí nduvi ní xíta rí ra kuvi ndakutáçan rí xíçin inka rí 

ra kata rí. Ra rí vúrru yóço ndàkutáçan rí xíçin iin tìna 

yatá ra ndáçvì káa rí, chi nà xìtoçò rí tàvaá na rí veçe rí, 

ra kàchi rí saá:

—Yóçò ra nduvi ní xíta kún. ¡Ná kùçùn yó ñuu Bremen 

ra kutáçan yó kata yó! 

Rí vúrru xíçin tìna ndàkutáçan rí xíçin iin míxtun yatá ra 

ndáçvì káa rí chi kùví kà tiin rí tìín ra nà xìtoçò rí tàvaá 

na rí veçe. Ra rí vúrru kàchi rí saá xíçin rí: 

—Yóçò ra nduvi ní xíta kún ¡Ná kùçùn yó ñuu Bremen 

ra kutáçan yó kata yó!

Rí vúrru, tìna xíçin míxtun ndàkutáçan rí xíçin iin chele 

yatá ra ndáçvì kúni rí, chi nà xìtoçò rí kúnì nà savaça 

nà ndiàyú kuxi na. Rí vúrru kàchi rí saá:

—¡Ná kùçùn yó ñuu Bremen ra kutáçan yó kata yó! Ra 

té nìxàà ñuu Bremen ndiçi rí xìni rí iin veçe ra túùn ñuçù. 

Rí vúrru kàchi rí saá: 

—¿Nìxa túvi ndó tú ná kata yó? Sana ní taxi na kuxi yó.

Ra su ini veçe yóço ñúçu ùnì nà kùìçná. Rí tìna ndàa  

rí sàtá vúrru, rí míxtun ndàa sàtá tìna, ra rí chele 

ndàa sàtá míxtun. Ra kàçvi rí ndìà ùnì rà kìxàá rí xíta 

rí. Nà kùìçná nìyùçví nà chi ndasí ní xíta rí, ra kèe na 

xìnu na kùàçàn nà. 

Saá nìkìçvi vúrru, tìna, míxtun xíçin chele nìkìçvi rí ini 

veçe xìxi rí ra nìkìxì rí. Nà kùìçná ndandikó na veçe ra 

su té nìkìçvi na… rí chele tùvi rí na, rí míxtun chùchìín 

rí na, rí tìna tìin rí na, ra rí vúrru chìchàçá rí na. 

Nà kùìçná kèe na xìnu na ra ni iin kà ichí nìndíkó na. 

Ra saá kití yóço kìndoò rí nìxìyo rí veçe ikán ra sìí ní 

nìxìyo rí xìxita rí. Nani saá nà yuvií xìkaçàn nà xàçá rí 

nà xíta ñuu Bremen.

Nà tìaa: Laura V. González Guerrero, Elia del Carmen Morales 
García, Ana Rosa Díaz Aguilar, María Esther 

Salgado Hernández ra Gregorio Hernández 
Zamora, Kàna ña ichí kùmí, 2007,  
Tutu tótò káçvi na ñà káçvi na 

ndìà tùtún, sep. Tùçun sáçán ñà 
káçvi na kùìyà nuú.

Rà ndàkiçin ña: Euclides 
Carmen Sierra

Iin ñá ñaçá sáchichín kòó
(Tùçun sándaku ini nà)

Ndátúçun na iin táta xíçin ñá síçi rà nìxìyo na ikú ra 

nìxìyo iin páça lèé sèçe na ra nà yóço ra kúñaá ní nà ra 

té ñuú kíxì vàça na ra nà íyo yachin xíçin na xíni sòço na 

ñà xáku ní ñà loço ndisaá ñuú ra té túvi káçàn nà xíçin 

ñá nána yóço á tàxí ñá chíchín ñà loço chi ndisaá ñuú 

xáku ní ñà ra ñá yóço káchi ñá saá táxi va yù chíchín 

ña iin saá ndìà túvi, ra su ñà loço yóço ndieé ní kúéçè ña 

xìín ña ndunduçú ña, saá ra táta ií ñá kàchi rà saá koto 

nàní ra yo kú ñà kúu nìchiñu káçàn nà xáku ní ñà loço 

ndisaá ñuú, ra kìçin ra ichì ra xìín vàça ndàkuçú ra ñà ra 

kìxàá ra xítonàní ra té ñuú ra kama ndàkotoçni ra ikán 

vàxi iin kòó chée ra nìkìçvi rí ini veçe ra ñá síçi rà xà kíxì 

ñá ra kìxáá chíchín rí ndosó ñá ra sùçmá rí chíkàà rí 

yuçú ñà páça loço, ra té xìni rà táta yóço nìsàá ní rà  

kìçin ra ichì ra vàça kà xàçnií ra rí kòó chée ra té 

sàkùàáchi ra rí ra yàxií rí ndosó ñá nána ndíá saá  

kùu ra iin núú nìxìçì ñá, saá ndátuçun na ñà kùu.

Rà tìaa: Kòó xínì rà
Rà ndàkiçin ña tùçun sáçán: 

Euclides Carmen Sierra

Yuvì nùú ndíko ñà ndìí
(Tùçun sándaku ini nà) 

Saá káchi nà ndátúçun nà yùvií Ìtia Táçnu yachin ikán 

íyo iin yuvì naní ña “Yuvì nùú ndíko ñà ndìí”. Saá naní 

ña chi yóço kánduçú iin yùú káçnu tìkoçndo ra màçñú  

ini ñà íyo iin yavì loço ra tákáa yòsó káa ña ra íyo 

ndíásà ñà ra káchi nà saá yóço ndíko ñà ndìí ra iin 

ñaçñu xiín ñà yóço íyo kà ùvì kà yùú tìkoçndo iin ñà 

káçnu ra iin ña loço ra tá iin tá iin ñà yóço íyo yavì vàlí 

iníí xiìín ña á xàtàña yùú chée ra saá tu yùú loço. Saá 

káchi nà ndátúçun na Ìtia Táçnu, yavì vàlí yóço káçàn 

ñà xàçá tá iin tá iin nà yùvií nà xà nìxìçì ra tá kú yavì 

vàlí ña xàá kúni ña inka ùvì yùú yóço kúnì kachi ñà 

ndí xà númì kuvi inka ñà yùvií, saá káçàn nà xàçá yùú 

chée, saá tu yùú loço, sìín ké yavì vàlí yóço káçàn ñà 

xàçá nà vàlí ra yavì yóço xávàça ñaçá ñà ndíi té kúnì ña  

kùçùn iin nà yùvií káçnu á nà loço xíçin ña, saa 

ndátúçun na Ìtia Táçnu.

Rà tìaa: Kòó xínì rà
Rà ndàkiçin ña tùçun sáçán:

Euclides Carmen Sierra

Iin itún loço ini tìxin
(Tùçun sándaku ini nà)

Iin kìí rà Milio tiçvi ra nduchí íçi, ra siçí ra nìkàçàn ñá xíçin 

ra, tìçví kà ún nduchí ñàá: 

—¿Nìchun? Nìndàkàtùçún rà Milio, saá chi té nìxìyo 

loço yù xìtán yù nìkàçàn ñá xíçin yù tú ná kokó kún 

nduchí íçi ra kuvi kuaçun iin itún loço ini kún.

Rà Milio nì íxa ndieé ra xàçá ñà nìkàçàn siçí ra xíçin ra 

ndàkundieé ra sàsíki ra, káçán ra saá ndí iin ñà xáni 

xìní mií na kú ña, ni xàní ini rà kokó ra iin nduchí. Sìí 

iin kánì loço rà Milio kùàçàn rà kùsùn rà ra ndákaçán 

ra xàçá ñà nìkàçàn siçí ra xíçin ra, iin ñà kùu ra 

ndákandà ini nà. Kùuçva sava ñuú ra kìxàá kúndasí 

sòço ra. Ra nìxàçàn ndaçá ra tíin ra ñà ra kùndaa ini 

rà ndí iin ñàça vàxi kana ini sòço ra ¡nùú iin itún loço va 

kú ña! Ra Milio Ndàkoò ra xìtoçni ra mií ra nùú tatáà 

¡saá tu inka ñaçñu sòço ra kìta ìkù! ¡Xìtín ra! ¡chí yuçú 

ra! Inkánì loço kùndaa ini rà kùàçàn ndúu ra itún.  

Rà Milio nìyùçví ní rà ra ndàva ra chí yéçe loço ra 

kùàçàn rà tasèçé rà ikú. Nìxàçàn iin ora, rà Milio  

xà kùàçá ní ndaçá itún nìkana, ndìà kití saa válí 

nìxìkòsó ndaçá nú ra kìxàá rí xívaça rí chìçyò rí. Rà 

Milio kùndiéé kà ini rà ñà kásí, ra su kùví sákandà rà 

ndaçá itún ñà vàça sáyùçví rà rí. Ra kìxàá ra  

kúnì rà ndàçyù rà, ra su kòó tùçun ra kée yuçú ra. 

Kùuni rà kunu ra, ra su xàçá ra kùàçàn kúnuù ñà  

ñuçú ndùu ña tìòço.

Rà Milio xàní xìní ra kùú ra rà loço, ndùu ra itún, ra 

xàni xìní ra kùchíñu kà kusíkií ni koo mívo rà ni kùçún 

kà rà veçe sákuaça na. ¿Á kani xìní yó iin itún ini veçe 

sákuaça na? Rà Milio vàça kà kìxàá ra xáku ra, ndíá 

saá kùu rà ndòto ra… ¡Ra xìnu ra kùàçàn rà nùú siçí 

ra ndàkàtùçún ra xíçin ñá ñà ndòço ra! 

—Vàça chi kuití xàni va kúu ña —káchi siçí ra.

Nà tìaa: Laura V. González Guerrero,
Elia del Carmen Morales García, 

Ana Rosa Díaz Aguilar, María Esther Salgado 
Hernández ra Gregorio Hernández Zamora,  

Kàna ña ichí kùmí, 2007,
Tutu tótò káçvi na ñà 

káçvi na ndìà tùtún, sep.
Tùçun sáçán ñà káçvi na kùìyà nuú.

Rà ndàkiçin ña: Euclides Carmen Sierra

Iin rà loço súxan sèçe na
(Tùçun sándaku ini nà)

Saá ndátúçun na xàçá iin veçe na nìxìyo ùnà sèçe na 

ndiçi na kée na kùàçàn nà sachíñu na ra sìín rà loço 

sèçe na súxan ní rà chíkaà rà máña ra ndóo ra kíxì 

rà ndiçi kìí ra xìín ra kùçùn rà sachíñu ra, ra té ndíkó 

na kixàà nà kánduçú ra kíxì va ra, tuku inka kìí káçàn 

ivá ra xíçin ra kùçùn ra sachíñu ra, rà yóço káchi rà 

saá kúáçàn ndó sá xàà yù sàtá ndó, tuku kíndòço ra 

kíxì ra saá kùu nìyàça tiempo ra nì kukúéçé ra chi ni 

loço xìxí ra ndiçi nà yùvií íyo yachin xínì nà rà kú ra iin 

rà loço súxan, ra sìín ichí kèé ra kùàçàn rà nìxàà rà 

ndàkàndúçú ra xàçá iin itún káçun ra ndieé ní káçun 

ini rà ra nì kixáá ra káçàn ra xíçin ndióxi káchi 

rà saá ay ndíóxì, ndióxì a vàçá kàví ná taxi 

ún iin tìchìkún kaxií yù ra kùná ndíkà rà yuçú 

ra séçvá ra kánduçu ra iin kama ndàkava iin 

tìchìkún mí ini yuçú ra ra saá tuku káçan ra 

xíçin ndíóxi, ndíóxì saa kún ñà maní iín loço kún 

rí ndáçvì yù, káchi ra kánduçú ra ni loço kàchí ini ra 

chi mií ra sùxán ndinuçu kú ra. Ñà ndátúçun na yóço 

sáñaçà ñà mií yó ndí sachúun yó xíçin nà veçe yó ndiçi 

chuun ñà íyo nùú na ra kùú yó tá kúu rà 

loço xúxan yóço.

Rà tìaa: Kòó xínì rà
Rà ndàkiçin ña tùçun sáçán: 

Euclides Carmen Sierra

Iin ndìvì ñà ndáva
(Tùçun sándaku ini nà)

Iin ichí iin nduxí tíátàn ndàniçì rí iin ndìvì chée ní chìçyò 

rí. Iin kama ra ndàñùçú ndìvì yóço. Loço tiempo ra iin rí 

pato ndàkàtùçún rí xíçin nduxí tíátàn:

—Chée ní iin ndìvì ndàniçì yù chìçyò yù ra kùndàní yù 

yo kuénta kú ña. 

Inka kìí, kìxaa iin tìùún tíátàn saá kàchi rí saá: 

—¿Yo kú na chíkaà iin ndìvì chée chìçyò yù?

Ni iin rí kùndáà ini ndíá chí kìxi ndìvì chée ñà ndáva tá 

iin tá iin chìçyò. Nìyàça tiempo, iin xìtìààn nìtàçví nduxí 

válí chìçyò nduxí tíátàn. Rí pato válí nìtàçví rí chìçyò 

pato tíátàn. Rí tìùún saçan válí nìtàçví rí chìçyò siçí rí.

Ra ñà ndìvì sána ndáva xíka… ¡nìtàçví iin saa chée 

vando súkun!

Nà tìaa: Laura V. González Guerrero, Elia del Carmen 
Morales García, Ana Rosa Díaz Aguilar, María Esther  

Salgado Hernández ra Gregorio Hernández 
Zamora, Kàna ña ichí kùmí, 2007,

Tutu tótò káçvi na 
ñà káçvi na ndìà tùtún, sep.

Tùçun sáçán ñà káçvi na kùìyà nuú.
Rà ndàkiçin ña: Euclides Carmen Sierra

Iin tí ndikósò káña ní ini rí
(Tùçun sándaku ini nà)

Xà íyo kùàçá ní kùìyà nìxìyo iin tìàa xíçin nà veçe ra 

ndìà nùú ikú, ndí sìí ní nìxìyo na chi yachin ní veçe na 

íyo ñuçú na ñà chíçi na, kití sànà nà íyo ní nùú kaka 

mií rí kaxáçan rí saá tu nà kùàlí sèçe na íyo ní nùú 

kusíkií na. Su iin kìí kìxaa ní tí ndikósò ra xíçin rí yóço 

ndíkàà iin rí sìí ní káa rí ra ndieé ní káña ini rí. Ra 

té náa ini nà kíçvi rí ini veçe ra xátia ndiçi rí ñàça na, 

sáyuçví rí tìxúçú, kuáyù ra kée rí yóço xínu sána rí. 

Saá táxí tu rí nà vàlí, tásèçé rí ndaçá chíñu rà táta xíçin 

veçe yóço, té xàçá ra ñà sìí va ké nùú na ra té nìyàça 

tiempo kìxaá kùxùxán na nùú rí chi ni tàxí rí vií koo na 

ra nìsàá ra kìxàá ra chìkoyo ra tàtán xàtù, ndúkún ra 

máña ñà tiin ra rí ndí ni iin ña nìkúchiñu, vàça kà xàni 

xìní na ndasama na veçe na inka xíña ñà vàça koo sìí 

ini nà ra su ñá nána xíçin nà válí xìín na ndakoo na 

nùú íyo nà chi nduvi ní káa xà vàça ní nìxìkòo na.

Ndisaá ichí ñà sáchíñu táta yóço, rí ndikósò xítoniçni 

vàça rí ndaçá ra nàchi xíka ra nàchi íxa ra. 

Iin kìí xáni ini rà ndíá kùuçva sándiçi ra xàçá rí, 

ndàndukú ra yùú ra ndàkuçú ra iin ichì ra té xà 

nduxiín vàça ña ra saá kìta túvi vàça ra nùú kuvi kuniì 

vàça ñaçá rí ndikósò ra ndàxikóniçi ra nùú kánuu tí 

36

Káçvi yù ra tíáa yù tùçun mií yù. Tùçun ísávì Ñuu Kùàchi

Mixteco Gro M3 Lecturas interiores.indd   36 11/3/11   12:25 PM



ndikósò ra kìçin ra ichì kìxàá ra íxa xáçndìà rà sùkún 

ra chí yuçú xìín íyo yóço, ra té ndìçi ndakoo ra ichì nùú 

yùú yóço ra nìndìçvi ra ini veçe. Ra iin yavì loço íyo ra 

xítoçni ra nùú tí ndikósò yóço, kìxaa rí ndatiin rí ichì 

loço kìxàá rí ndákuçú rí ña ndìà té ìxa mií ra táta ikán 

ra kìçin rí ichì ra kìxàá rí ikùní rí ña sùkún rí, saá iin 

kama nìxaçndìà rí sùkùn rí ra ndieé ní nìndàçyù rí  

kìí xìni rí xítìà ní nìì rí ñà kée nùú nìtìàndìà sùkùn rí. 

Ndiçi kití íyo ikú nìyùçví rí ñà nìndàçyù yuçú rí. Saá kùu  

ra kùàçá ní yòó ndàñùçú rí saá ví ndìta rí ndí kòó ñà ní 

ixa kà rí sátaçán rí na, ndiçi na saá sìí ní ini nìxìyo na.

Rà tìaa: Kòó xínì rà
Rà ndàkiçin ña tùçun sáçán:

Raúl García Cruz

Rí ndivàçyú xíçin tìxúçù síçì válí
(Tùçun sándaku ini nà)

Iin kìí tìxúçù tíátàn kèe rí kùàçàn rí sataá rí ñà kuxi rí ra 

nìkàçàn rí xíçin sèçe rí: 

—Koto vàça ndó kùná ndó veçe nùú ni iin nà kíxaà. 

Kuénda ní koo ndó xíçin rí ndivàçyú. 

Loço kuití kùàçàn siçí rí tìxúçù síçì válí yóço rí ndivàçyú xà 

kùyachin rí veçe rí tìxúçù válí yóço ra kàni ndaçá rí yéçe. 

—¿Yo kú ndó? —nìndàtùçùún rí tìxúçù válí.

—Yùçù va siçí ndó, kuná ndó yéçe —kàchi rí ndivàçyú 

ndàkiçin rí tàchí siçí rí tìxúçù válí.

Iin rí loço vàça nùú ndiçi rí kú rí kúchiñu vàça kàchi rí saá:

—Siçí ndi ra nduvi ní tàchí ñá, ra yóçò ra ndivàçyú va kún.

Nìyàça iin kánì loço, tuku ndìkó ndivàçyú káni rí yéçe, ra 

vichin vàça kìtáçan tàchí rí xíçin tàchí siçí tìxúçù válí, ra 

su tuku, suvi ni tìxúçù loço yóço nìkándíxa ñaçá rí, loço 

kuití xùná rí yéçe ra kàchi rí saá: 

—Sáñaçà xàçá kún nùú ndi, ra té xìni rí ndíáá ní xàçá 

ndivàçyú saá ra ndàsi rí yéçe ra ndáçyù rí: 

—¡Sùví siçí ndi kú yóçò chi ñá kán ra yaa ní xàçá ñá! 

Ra saá kèe rí ndivàçyú xínu rí kùàçàn rí ndúkún rí 

yuchí yaa chíkaà rí xàçá rí, ra su ñà xínu ní rí ndàkava 

rí ini ìtia ra kìxàá kùàçàn rí chí kaçá rá. 

¡Kìxàá kána rí, tavaá ndó yùçù xìní yù sùtíá yù! Saá ra 

xà kìxaa tìxúçù tíátàn ra kàchi rí saá: 

—Tavaá ndi yóçò tú ná kàçàn kún kàáxií kún ndùçù. 

Rí ndivàçyú kèe yuçú rí:

 —Tìxúçù tíátàn xíçin sèçe rí sàkàná rí iin yoçó ra kìxàá 

rí íxìtá rí ndìàkua kùchiñu rí sàkáàku rí ndivàçyú. 

—¡Tixáçvi ní ndò káchi ndivàçyú sàkáàku ndó nímà yù!

Tìxúçù tíátàn nìkàçàn rí iin tùçun sìí ini xíçin sèçe rí chi 

vàça ní kìçin kuénda rí, saá ndandikó rí veçe 

rí sìí ní xìtáçan rí nìxìyo rí.

Nà tìaa: Laura V. González Guerrero, 
Elia del Carmen Morales García,  

Ana Rosa Díaz Aguilar, María Esther Salgado 
Hernández ra Gregorio Hernández Zamora,  

Kàna ña ichí kùmí, 2007,
Tutu tótò káçvi nañà káçvi  

na ndìà tùtún, sep. Tùçun sáçán 
ñà káçvi na kùìyà nuú.

Rà ndàkiçin ña: 
Euclides Carmen Sierra

Iin ra xìtondosó ñá síçí
(Tùçun sándaku ini nà)

Iin nà nìtàndàçá kúáchi na ra sìí ní íyo nà, rà tìàa yóço 

vàça ní sáchíñu ra ñá ñaçá ndieé ní vií kú ñá xíçin ra. 

Té ndíkó ra kíxàà rà ñà sáchíñu ra xà íyo tùçva ñá 

ndátu ñaçá ñá yéçe xíçin yaxín tìàkùìí koço ra saá ndaçá 

ra, ra saá táxi ñá xíxi ra ra xákù ñá kúsìí ñá xíçin ra 

númindiaa ñá ra.

Rà yóço xámàní nùú kundàni rà nìxa íyo inka nà 

tándàçá ndí ndieé ní kúu ñá xíçin ra túvi ra, iin kìí 

ndàkutáçan ra xíçin iin táta xìkùàçá ra nindàkàtùçún 

ñaçá ra nì chiñu asa ra ña vàça kotondosoó ra ñá síçi 

rà á ndixa kú ña kúnì ñá xíni ñá ra. Rà táta xìkùàçá 

tàxi ra ichí nùú ra saá kìndoo ní ini rà kèe ra kùànuçú 

ra veçe ra ñà kotondosoó ra ñá síçi ra. Iin ñuú 

nìkuun sàví, ra ndiçi nà ñuu kíxì nà ra kìxaa rà  

iin nìkana tìàtìín ra ndíso ra iin ñàça chée ísukún ndiçi  

ña iin yuvìí yatá ra kùnií ndiçi ña, ra yàà kuití  

káçàn rà xíçin ñá ñà vàça ná kùnísoço na, ra saá 

nìkàçàn rà xíçin ñá ná chindieé táçan ñá xíçin ra  

kaan nà yavì tìxin xìto ra ndùxìn nà ñàça ñà kìxaa xíçin 

ra. Ñá ñaça yóço xáni xìní ñá ndí ñà kìçvá ìxa ií ñá, ndí 

su chìndieé táçan ñá xíçin ra ni nìíxakúáchi ñá xàçá 

ña, ra nìyàça kùàçá samána rà ií ñá kìxàá ra kánitáçan 

ra xíçin ñá ra ínàá ra xíçin ñá ndíá kà kùàchi núu válí, 

xàçá ña yóço nìsàá ní ñá nána yóço, xáku ñá ra káçàn 

ñàçá ná kùùçàn ñá veçe chíñu ñuu xíçin kùàchi xàçá  

ií ñá xàçní ra iin ndìi yòó nìyàça ra iin kama ndàkayà 

nà chíñu ra kèe na nìxàçàn na tìin na ra tìàa yóço. 

Ñá ñaçá yóço ndàkàtùçún ñá ndíá mí nìndùxìn nà ndìi 

ra nà chíñu yóço xàtia na ñà vàça ndanìçí na  

xàçá ña kú kùàchi ra. Nà yóço ndàkandà ní ini nà té 

ndàniçí na kùñu tí ndikachi sànà mií va ra kú rí. Saá 

nìndàkàtùçún ñaçá na nìchun ìxa ra saá rà yóço kàchi 

ra saá ndàkùiin ra ndí iin ra xìkùàçá kú ra tàxi ichí  

nùú ra ñà vàça ná kundàà ini rà tá ndixa ndinuni ñá 

síçi rà kúnì ñá xíni ñá ra, ndí rà yóço nìxàà rà kùndaa 

ini rà ñá yóço nìkúchiñu ñá kundasi yuçú ñá xàça iin  

ña sèçé íyo xàçá.

Rà tìaa: Kòó xínì rà
Rà ndàkiçin ña tùçun sáçán: Raúl García Cruz

Veçe loço tìkóìí
(Tùçun sándaku ini nà)

Iin ñuçú nìndòo ndaçá kùàçá nùú ní kití íyo. Nùú ñà 

yóço íyo iin tìkùxí loço ra kòó veçe rí. Iin kìí tìkùxí  

loço yóço vàça kà kùàçàn rí veçe inka rí ndukú rí  

nùú rí ná taxi rí koo rí xíçin rí.

Xiçna nìxàçàn rí veçe tìòkó ra kàchi rí saá: 

—Tìòkó loço, yùçù ra kòó veçe yù. ¿Á kuvi koo yù  

xíçin kún? 

—Vàça va —kàchi tìòkó loço—, tú kúnì kún kuvi kindòo 

kún, su xà chínaçá yù yóçò chi ndùçù tìòkó xínìsìí ndì 

kaxií ndi tìkùxí válí, nìyùçví rí ra kùàçàn rí iin yavì tìàkùìí 

nùú ñúçu tìàká ra nìkàçàn rí xíçin iin tìàká loço: 

—Yùçù ra kòó veçe yù. ¿Á taxi kún koo yù xíçin kún?

—Vàça va káchi —tìàká loço—, tú kúnì kún kuvi kindòo 

kún, ra su xà chínaçá yù yóçò chi ndùçù tíàká xínìsìí ndi 

kaxií ndi tìkùxí válí. 

Saá nìyùçví tìkùxí loço ra ndàa rí ndaçá iin itún ra xìni rí 

iin yavì ndikúáñu. Saá ra kùyachin rí ra kàchi rí saá: 

—Ndikúáñu loço, yùçù ra kòó veçe yù. ¿Á kuvi taxi kún 

koo yù xíçin kún? 

—Vàça va, tú xà kúnì kún kuvi kindòo kún, ra su xà 

chínaçá yù yóçò chi ndùçù nà ndikúáñu xínìsìí ndi kaxií 

ndi tìkùxí válí. 

Saá nìyùçví tìkùxí loço ndàkundieé rí ndàa rí ndaçá  

itún saá nìxàà rí nùú íyo iin chìçyò saa ra kàchi rí  

saá xíçin rí: 

—Saa loço yùçù ra kòó veçe yù. ¿Á taxi kún koo yù 

xíçin kún? 

—Vàça va —kàchi rí saa loço—, tú xà kúnì  

kún kindòo kún, ra su xà chínaçá yù  

yóçò ndùçù nà saa xínìsìí ndi 

kaxií ndi tìkùxñí válí. 

Saá ñà tìkùxí loço nìyùçví ñà ra ndàkava ña ndaçá itún, 

ra ndàniçí táçan ña xíçin iin sáki loço, ra kàchi ñà saá 

mívo, yùçù ra kòó veçe yù. ¿Á taxi kún koo yù  

xíçin kún?

 —Ñaçà —kàchi sáki loço— íyo kùàçá ní veçe ndíta mií 

ra su ñà tìkùìtìà va kú ña. Xiçna sùçmá kún chíkaà 

kún ra ná kununá xìní kún chí kèçe, ra saá kú ña 

vàça kùçùn veçe kún xíçin kún nùú kúnì mií kún. Nani 

ndìà kìí saá rí tìkùxí loço ndùu rí tìkóìí.

Nà tìaa: Laura V. González Guerrero, 
Elia del Carmen Morales García, Ana Rosa  

Díaz Aguilar, María Esther Salgado Hernández ra Gregorio 
Hernández Zamora, Kàna ña ichí kùmí, 2007,
Tutu tótò káçvi na ñà káçvi na ndìà tùtún, sep.

Tùçun sáçán ñà káçvi na kùìyà nuú.
Rà ndàkiçin ña: Euclides Carmen Sierra

DISTRIBUCIÓN GRATUITA

En este libro encontrarás textos 
amenos que te llevarán hacia el 
conocimiento de diversas formas  
de cultura que hay en el mundo.  
Es importante reconocer que al igual 
que otros pueblos estudian en su 
lengua la cultura universal, ahora 
tú también lo puedes hacer, pues 
se presenta en lengua mixteca de 
Guerrero.

Ini ñà ndani'í ún tù'un sií nùú tutu ñà 
kundiaka yó'ò kù'ùn kún kundàni 
ún kùà'á nùú kà ñà íyo iníí ñà yúvií. 
Xíniñú'u ní ndakuni ún ndí tá íyo inka 
ñuu ñà sákua'a na xi'in tù'un mií na 
ñà kúu iníí yó chi vàxi ña tù'un ísávì 
Ñuu Kùàchi.

Tutu tótò ka'vi yó
Libro de lecturas

ÑA XÁXÀ UUN

Ká'vi yù ra tíáa yù tù'un mií yù
Tù'un ísávì Ñuu Kùàchi

Leo y escribo en mi lengua
Mixteco de Guerrero

